
shrI sUkta (Rigveda)

ಶ್ರೀಸೂಕ್ತ (ಋಗ್ವೇದ)

ಓಂ ..ಹಿರಣ್ಯವರ್ಣಾಂ ಹರಿ॑ಣೀಂ ಸು॒ವರ್ಣರಜತಸ್ರಜಾಂ .

ಚಂ॒ದ್ರಾಂ ಹ॒ಿರಣ್ಮ॑ಯೀಂ ಲ॒ಕ್ಷ್ಮೀಂ ಜಾತವೇದೋ ಮ॒ ಆವ॑ಹ .. 1..

ತಾಂ ಮ॒ ಆವ॑ಹ॒ ಜಾತ॑ವೇದೋ ಲ॒ಕ್ಷ್ಮೀಮನಪಗಾಮಿನೀಂ .

ಯಸ್ಯಾಂ ಹಿರಣ್ಯಂ ವಿಂದೇಯಂ॒ ಗಾಮಶ್ವಂ ಪುರುಷಾನಹಂ .. 2..

ಅ॒ಶ್ವ॒ಪೂ॒ರ್ವಾಂ ರ॑ಥಮ॒ಧ್ಯಾಂ ಹ॒ಸ್ತಿನಾದಪ್ರ॒ಬೋಧಿ॑ನೀಂ .

ಶ್ರಿಯಂ ದೇ॒ವೀಮುಪಹ್ವಯೇ ಶ್ರೀರ್ಮಾದೇವೀರ್ಜು॑ಷತಾಂ .. 3..

ಕಾಂ ಸೋಸ್ಮಿತಾಂಹಿರಣ್ಯಪ್ರಾಕಾರಾ॑ಮಾರ್ದ್ರಾಂ ಜ್ವಲಂ॑ತೀಂ ತೃ॒ಪ್ತಾಂ ತ॒ರ್ಪಯಂತೀಂ
.

ಪ॒ದ್ಮೇ ಸ್ಥಿತಾಂ ಪ॒ದ್ಮವರ್ಣಾಂ ತಾಮಿಹೋಪ॑ಹ್ವಯೇ ಶ್ರಿಯಂ .. 4..

ಚಂ॒ದ್ರಾಂ ಪ್ರಭಾ॒ಸಾಂಯ॒ಶಸಾಜ್ವಲಂ॑ತೀಂ ಶ್ರಿಯಂಲೋ॒ಕೇ ದೇ॒ವಜುಷ್ಟಾಮುದಾರಾಂ
.

ತಾಂ ಪ॒ದ್ಮಿನೀಮೀಂ॒ ಶರಣಮ॒ಹಂ ಪ್ರಪದ್ಯೇಽಲಕ್ಷ್ಮೀರ್ಮೇ ನಶ್ಯತಾಂ ತ್ವಾಂ ವೃಣೇ ..

5..

ಆ॒ದಿ॒ತ್ಯವರ್ಣೇ ತಪ॒ಸೋಽಧಿಜಾತೋ ವನಸ್ಪತಿಸ್ತವ ವೃ॒ಕ್ಷೋಽಥ ಬ॒ಿಲ್ವಃ .
ತಸ್ಯ ಫಲಾನಿ॒ ತಪಸಾ ನುದಂತು ಮಾಯಾಂತರಾಯಾಶ್ಚ ಬಾ॒ಹ್ಯಾ ಅ॑ಲ॒ಕ್ಷ್ಮೀಃ .. 6..
ಉಪೈ॑ತು ಮಾಂ ದೇ॑ವಸಖಃ ಕೀ॒ರ್ತಿಶ್ಚ॒ ಮಣಿ॑ನಾ ಸ॒ಹ .

ಪ್ರಾದು॒ರ್ಭೂ॒ತೋಽಸ್ಮಿ ರಾಷ್ಟ್ರೇಽಸ್ಮಿನ್ ಕೀ॒ರ್ತಿಮೃದ್ಧಿಂ ದ॒ದಾತು॑ ಮೇ .. 7..

ಕ್ಷುತ್ಪಿ॑ಪಾಸಾಮಲಾಂ ಜ್ಯೇಷ್ಠಾಮ॑ಲ॒ಕ್ಷ್ಮೀಂ ನಾ॑ಶಯಾಮ್ಯಹಂ .

ಅಭೂತಿ॒ಮಸ॑ಮೃದ್ಧಿಂ ಚ ಸರ್ವಾಂ ನಿರ್ಣುದ ಮೇ ಗೃಹಾ᳚ತ್ .. 8..

ಗಂ॒ಧ॒ದ್ವಾರಾಂ ದು॑ರಾಧರ್ಷಾಂ॒ ನಿ॒ತ್ಯಪು॑ಷ್ಟಾಂ ಕರೀಷಿಣೀಂ᳚ .
ಈ॒ಶ್ವರೀꣳ॑ ಸರ್ವಭೂತಾ॒ನಾಂ॒ ತಾಮಿಹೋಪ॑ಹ್ವಯೇ ಶ್ರಿಯಂ .. 9..

ಮನಸಃ॒ ಕಾಮಮಾಕೂ᳚ತಿಂ ವಾಚಃ ಸ॒ತ್ಯಮ॑ಶೀಮಹಿ .

ಪ॒ಶೂ॒ನಾಂ ರೂಪಮನ್ನ॑ಸ್ಯ ಮಯಿ॒ ಶ್ರೀಃ ಶ್ರ॑ಯತಾಂ ಯಶಃ .. 10..
ಕ॒ರ್ದಮೇ॑ನ ಪ್ರ॑ಜಾಭೂತಾ॒ ಮ॒ಯ॒ಿ ಸಂಭ॑ವ ಕ॒ರ್ದಮ .

ಶ್ರಿಯಂ ವಾಸಯ॑ ಮೇ ಕುಲೇ ಮಾತರಂ ಪದ್ಮಮಾಲಿನೀಂ .. 11..

ಆಪಃ ಸೃ॒ಜಂತು॑ ಸ್ನಿ॒ಗ್ಧಾನಿ॒ ಚಿ॒ಕ್ಲೀ॒ತ ವ॑ಸ ಮೇ॒ ಗೃಹೇ .

ನಿ ಚ॑ ದೇವೀಂ ಮಾತರಂ ಶ್ರಿಯಂ॑ ವಾಸಯಮೇ ಕು॒ಲೇ .. 12..

ಆ॒ರ್ದ್ರಾಂ ಪುಷ್ಕರಿಣೀಂ ಪು॒ಷ್ಟಿಂ ಪಿಂಗ॒ಲಾಂ ಪ॑ದ್ಮಮಾ॒ಲಿನೀಂ .

ಚಂ॒ದ್ರಾಂ ಹ॒ಿರಣ್ಮ॑ಯೀಂ ಲ॒ಕ್ಷ್ಮೀಂ ಜಾತವೇದೋ ಮ॒ ಆವ॑ಹ .. 13..

ಆ॒ರ್ದ್ರಾಂ ಯಃ ಕರಿಣೀಂ ಯ॒ಷ್ಟಿಂ ಸು॒ವ॒ರ್ಣಾಂ ಹೇಮಮಾ॒ಲಿನೀಂ .

ಸೂ॒ರ್ಯಾಂ ಹ॒ಿರಣ್ಮ॑ಯೀಂ ಲ॒ಕ್ಷ್ಮೀಂ ಜಾತ॑ವೇದೋ ಮ॒ ಆವಹ .. 14..

ತಾಂ ಮ॒ ಆವ॑ಹ॒ ಜಾತ॑ವೇದೋ ಲ॒ಕ್ಷ್ಮೀಮನಪಗಾಮಿನೀಂ .

ಯಸ್ಯಾಂ ಹಿ॑ರಣ್ಯಂ ಪ್ರಭೂ॑ತಂ ಗಾವೋ॑ ದಾಸ್ಯೋಽಶ್ವಾನ್ವಿಂ॒ದೇಯಂ॒ ಪುರುಷಾನಹಂ
.. 15..

ಯಃ ಶುಚಿಃ ಪ್ರಯತೋ ಭೂತ್ವಾ ಜುಹುಯಾ᳚ದಾಜ್ಯ ಮನ್ವ॑ಹಂ .

ಶ್ರಿಯಃ ಪಂಚದ॑ಶರ್ಚಂ ಚ ಶ್ರೀ॒ಕಾಮಃ ಸತತಂ ಜ॑ಪೇತ್ .. 16..

ಫಲಶ್ರುತಿ
ಪ॒ದ್ಮಾ॒ನ॒ನೇ ಪ॑ದ್ಮಊ॒ರೂ ಪ॒ದ್ಮಾಕ್ಷೀ॑ ಪದ್ಮ॒ಸಂಭವೇ .

ತ್ವಂ ಮಾಂ ಭ॒ಜಸ್ವ॑ ಪ॒ದ್ಮಾಕ್ಷೀ॒ ಯೇ॒ನ ಸೌ᳚ಖ್ಯಂ ಲ॒ಭಾಮ್ಯ॑ಹಂ ..

ಅಶ್ವ॑ದಾ॒ಯೀ ಗೋ॑ದಾಯೀ॒ ಧ॒ನದಾ॑ಯೀ ಮ॒ಹಾಧ॑ನೇ .

ಧನಂ ಮೇ॒ ಜುಷತಾಂ ದೇವಿ॒ ಸ॒ರ್ವಕಾಮಾಂಶ್ಚ॒ ದೇಹಿ॑ ಮೇ ..

ಪುತ್ರಪೌ॒ತ್ರ ಧ॑ನಂ ಧಾ॒ನ್ಯಂ ಹ॒ಸ್ತ್ಯಶ್ವಾದಿಗ॒ವೇ ರ॑ಥಂ .

ಪ್ರ॒ಜಾನಾಂ ಭ॑ವಸಿ ಮಾತಾ ಆ॒ಯುಷ್ಮಂತಂ ಕ॒ರೋತು ಮಾಂ ..

ಧನಮ॒ಗ್ನಿರ್ಧ॑ನಂ ವಾಯುರ್ಧನಂ ಸೂರ್ಯೋ॑ ಧನಂ॒ ವಸುಃ॑ .
ಧನಮಿಂದ್ರೋ ಬೃಹಸ್ಪತಿ॒ರ್ವರುಣಂ॒ ಧನಮಶ್ನು॑ ತೇ ..

ವೈನ॑ತೇಯ ಸೋಮಂ॑ ಪಿಬ ಸೋಮಂ ಪಿಬತು ವೃತ್ರ॒ಹಾ .

ಸೋಮಂ॒ ಧನಸ್ಯ ಸೋಮಿನೋ ಮಹ್ಯಂ ದದಾ॑ತು ಸೋಮಿನಃ ..
ನ ಕ್ರೋಧೋ ನ ಚ॑ ಮಾತ್ಸ॒ರ್ಯಂ ನ॒ ಲೋಭೋ ನಾಶು॒ಭಾ ಮ॑ತಿಃ .
ಭವಂ॑ತಿ॒ ಕೃತಪುಣ್ಯಾ॒ನಾಂ ಭ॒ಕ್ತಾನಾಂ ಶ್ರೀಸೂ᳚ಕ್ತಂ ಜ॒ಪೇತ್ಸ॑ದಾ ..

ವರ್ಷಂತು ತೇ ವಿ॑ಭಾವರಿ॒ ದ॒ಿವೋ ಅ॑ಭ್ರಸ್ಯ॒ ವಿದ್ಯುತಃ .
ರೋಹಂತು ಸರ್ವ॑ಬೀಜಾನ್ಯ॒ವ ಬ್ರಹ್ಮ ದ್ವಿಷೋ ಜ॑ಹಿ ..

ಪದ್ಮಪ್ರಿಯೇ ಪದ್ಮಿನಿ ಪದ್ಮಹಸ್ತೇ ಪದ್ಮಾ॑ಲಯೇ ಪದ್ಮದಲಾಯತಾಕ್ಷಿ .

ವಿಶ್ವಪ್ರಿಯೇ॒ ವಿಷ್ಣು ಮನೋ॑ಽನುಕೂ॒ಲೇ ತ್ವತ್ಪಾ॑ದಪದ್ಮಂ ಮಯಿ॒ ಸನ್ನಿಧತ್ಸ್ವ ..

ಯಾ ಸಾ ಪದ್ಮಾ॑ಸನ॒ಸ್ಥಾ ವಿಪುಲಕಟಿತಟೀ ಪದ್ಮಪತ್ರಾಯತಾಕ್ಷೀ .

ಗಂಭೀರಾ ವ॑ರ್ತನಾ॒ಭಿಃ ಸ್ತನಭರ ನಮಿತಾ ಶುಭ್ರ ವಸ್ತ್ರೋತ್ತರೀ॒ಯಾ .

ಲಕ್ಷ್ಮೀರ್ದಿವ್ಯೈರ್ಗಜೇಂದ್ರೈರ್ಮಣಿಗಣ ಖಚಿತೈಸ್ಸ್ನಾಪಿತಾ ಹೇ॑ಮಕುಂಭೈಃ .
ನಿ॒ತ್ಯಂ ಸಾ ಪ॑ದ್ಮಹಸ್ತಾ ಮಮ ವಸತು ಗೃ॒ಹೇ ಸರ್ವಮಾಂಗಲ್ಯ॑ಯುಕ್ತಾ ..

ಲ॒ಕ್ಷ್ಮೀಂ ಕ್ಷೀರಸಮುದ್ರ ರಾಜತನಯಾಂ ಶ್ರೀರಂಗಧಾಮೇ॑ಶ್ವರೀಂ .

ದಾ॒ಸೀಭೂತಸಮಸ್ತ ದೇವ ವ॒ನಿತಾಂ ಲೋ॒ಕೈಕ ದೀಪಾಂ॑ಕುರಾಂ .

ಶ್ರೀಮನ್ಮಂದಕಟಾಕ್ಷಲಬ್ಧ ವಿಭವ ಬ್ರಹ್ಮೇಂದ್ರಗಂಗಾಧರಾಂ .

ತ್ವಾಂ ತ್ರೈಲೋಕ್ಯ ಕುಟುಂಬಿನೀಂ ಸ॒ರಸಿಜಾಂ ವಂದೇ ಮುಕುಂದಪ್ರಿಯಾಂ ..

ಸಿ॒ದ್ಧಲ॒ಕ್ಷ್ಮೀರ್ಮೋಕ್ಷಲಕ್ಷ್ಮೀರ್ಜ॒ಯಲಕ್ಷ್ಮೀಸ್ಸರಸ್ವ॑ತೀ .

ಶ್ರೀಲಕ್ಷ್ಮೀರ್ವರಲ॒ಕ್ಷ್ಮೀಶ್ಚ ಪ್ರ॒ಸನ್ನಾ ಮ॑ಮ ಸ॒ರ್ವದಾ ..

ವರಾಂಕುಶೌ ಪಾಶಮಭೀತಿಮುದ್ರಾಂ ಕ॒ರೈರ್ವಹಂತೀಂ ಕ॑ಮಲಾಸನಸ್ಥಾಂ .

ಬಾಲಾರ್ಕ ಕೋಟಿ ಪ್ರತಿ॑ಭಾಂ ತ್ರಿಣೇತ್ರಾಂ ಭ॒ಜೇಹಮಾದ್ಯಾಂ ಜ॑ಗದೀ॒ಶ್ವರೀಂ ತಾಂ ..

ಸ॒ರ್ವ॒ಮಂಗ॒ಲಮಾಂ॒ಗಲ್ಯೇ ಶಿ॒ವೇ ಸ॒ರ್ವಾರ್ಥ ಸಾಧಿಕೇ .

ಶರಣ್ಯೇ ತ್ರ್ಯಂಬಕೇ ದೇವಿ॒ ನಾರಾಯ॑ಣಿ ನ॒ಮೋಽಸ್ತು॑ ತೇ ..

ಸರಸಿಜನಿಲಯೇ ಸರೋಜಹಸ್ತೇ ಧವಲತರಾಂಶುಕ ಗಂಧಮಾ᳚ಲ್ಯಶೋಭೇ .

ಭಗವತಿ ಹರಿವಲ್ಲಭೇ ಮನೋಜ್ಞೇ ತ್ರಿಭುವನಭೂತಿಕರಿಪ್ರಸೀದ ಮ॒ಹ್ಯಂ ..

ವಿಷ್ಣುಪ॒ತ್ನೀಂ ಕ್॑ಷಮಾಂ ದೇ॒ವೀಂ ಮಾಧವೀಂ᳚ ಮಾಧವಪ್ರಿಯಾಂ .

ವಿಷ್ಣೋಃ ಪ್ರಿ॒ಯಸಖೀಂಂ ದೇವೀಂ॒ ನ॒ಮಾಮ್ಯಚ್ಯುತವ॒ಲ್ಲಭಾಂ ..

ಮ॒ಹಾ॒ಲ॒ಕ್ಷ್ಮೀ ಚ॑ ವಿ॒ದ್ಮಹೇ ವಿಷ್ಣುಪತ್ನೀ ಚ॑ ಧೀಮಹೀ .

ತನ್ನೋ ಲಕ್ಷ್ಮೀಃ ಪ್ರಚೋ॒ದಯಾ᳚ತ್ ..

(ಆನಂ॑ದಃ ಕರ್ದ॑ಮಃ ಶ್ರೀದಶ್ಚಿ॒ಕ್ಲೀತ ಇತಿ॒ ವಿಶ್ರು॑ತಾಃ .
ಋಷಯಃ ಶ್ರಿಯಃ ಪುತ್ರಾಶ್ಚ ಶ್ರೀರ್ದೇವೀರ್ದೇವತಾ ಮ॑ತಾಃ
(ಸ್ವಯಂ ಶ್ರೀರೇವ ದೇವತಾ .. ) variation)

(ಚಂದ್ರಭಾಂ ಲಕ್ಷ್ಮೀಮೀಶಾನಾಂ ಸೂರ್ಯಭಾಂ ಶ್ರಿಯಮೀಶ್ವರೀಂ .

ಚಂದ್ರ ಸೂರ್ಯಗ್ನಿ ಸರ್ವಾಭಾಂ ಶ್ರೀಮಹಾಲಕ್ಷ್ಮೀಮುಪಾಸ್ಮಹೇ .. variation)

ಶ್ರೀವರ್ಚಸ್ಯಮಾಯು॑ಷ್ಯಮಾರೋಗ್ಯ॒ಮಾವಿಧಾತ್ ಪವಮಾನಂ ಮಹೀ॒ಯತೇ᳚ .
ಧ॒ನಂ ಧಾ॒ನ್ಯಂ ಪ॒ಶುಂ ಬ॒ಹುಪುತ್ರಲಾಭಂ ಶ॒ತಸಂವತ್ಸರಂ ದೀರ್ಘಮಾಯುಃ ..
ಋಣರೋಗಾದಿದಾರಿದ್ರ್ಯಪಾಪಕ್ಷು॑ದ॒ಪಮೃತ್ಯವಃ .
ಭಯಶೋ॒ಕಮ॑ನಸ್ತಾಪಾ ನ॒ಶ್ಯಂತು ಮಮ॒ ಸರ್ವದಾ ..

ಶ್ರಿಯೇ॑ ಜಾ॒ತ ಶ್ರಿಯ॒ ಆನಿ॑ರ್ಯಾಯ॒ ಶ್ರಿಯಂ॒ ವಯೋ ಜನಿ॒ತೃಭ್ಯೋ ದಧಾತು .

ಶ್ರಿಯಂ ವಸಾನಾ ಅಮೃತತ್ವಮಾ᳚ಯ॒ನ್ ಭಜಂ᳚ತಿ ಸ॒ದ್ಯಃ ಸ॑ವಿ॒ತಾ ವಿ॒ದಧ್ಯೂನ್ ..

ಶ್ರಿಯ ಏವೈನಂ ತಚ್ಛ್ರಿ॒ಯಾಮಾದಧಾ॒ತಿ .ಸಂತ॒ತ॒ಮೃಚಾ ವ॑ಷಟ್ಕೃ॒ತ್ಯಂ
ಸಂಧತ್ತಂ॒ ಸಂಧೀಯತೇ ಪ್ರಜಯಾ ಪ॒ಶುಭಿಃ .ಯ ಏ॑ವಂ ವೇ॒ದ .

ಓಂ ಮ॒ಹಾದೇ॒ವ್ಯೈ ಚ॑ ವಿ॒ದ್ಮಹೇ ವಿಷ್ಣುಪತ್ನೀ ಚ॑ ಧೀಮಹಿ .

ತನ್ನೋ ಲಕ್ಷ್ಮೀಃ ಪ್ರಚೋ॒ದಯಾ᳚ತ್ ..

s-sukta-accent.pdf 3



ಶ್ರೀಸೂಕ್ತ (ಋಗ್ವೇದ)

..ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಶ್ರೀಸೂಕ್ತೋಪನಿಷದ್

